
					এই পাতাটির মুদ্রণ সংশোধন করা প্রয়োজন। 
নারীর পত্রের উত্তর Y R \9.
আমাদের মেয়েলি ব’লে কেন উপহাস করা হয়েছে। সম্ভবত লেখিকার মতে আমরা স্ত্রীজাতির গুণগুলি শিক্ষা করতে পারি নি, শুধু তাদের দোষগুলিই আত্মসাৎ করেছি। আমাদের ত্রুটিগুলির অনুকরণ অপরকে করতে দেখলে আমরা সকলেই বিরক্ত হই ; কেননা, শ্ৰদ্ধাপূর্বক ও-কাৰ্য করলেও তা ভ্যাংচানির মতোই দেখায়। কিন্তু এ কথাও সমান সত্য যে, মানুষে অপরের গুণের অনুসরণ করতে পারলেও অনুকরণ শুধু পরের দোষেরই করতে পারে। এর পরিচয় জীবনে ও সাহিত্যে নিত্য পাওয়া যায়। কিন্তু অবস্থার গুণে আমরা কিছু করতে হলেই অনুকরণ করতে বাধ্য। আমরা এক্সপেরিমেন্টের সাহায্যে নিজের জীবন গঠন করতে সাহস পাই নে বলে আমাদের স্বমুখে একটা তৈরি-আদর্শ থাকা আবশ্যক, যার অনুকরণে আমরা,নিজেদের গড়ে নিতে পারি। আমরা এরকম দুটি আদর্শের সন্ধান পেয়েছি : একটি হচ্ছে বর্তমান ইউরোপীয়, অপরটি প্রাচীন হিন্দু। তার উপর যদি আবার স্ত্রীজাতিকেও আদর্শ করতে হয়, তা হলে এই তিন জাতির দোষ একাধারে মিলিত হয়ে যে চিজ, দাড়াবে, জগতে আর তার তুলনা থাকবে না। সৃষ্টি হচ্ছে ত্ৰিগুণাত্মক, আমরা ত্রিদোষাত্মক হলে যে সৃষ্টিছাড়া হব, তার আর কোনো সন্দেহ নেই। সুতরাং এখন বিবেচ্য তোমাদের হাতে শাসনকর্তৃত্ব দেওয়া কর্তব্য কি না। এতে পৃথিবীর অপর দেশের পুরুষজাতির ক্ষতিবৃদ্ধি কী হবে তা বলতে পারি নে, কিন্তু আমাদের কোনো লোকসান নেই। কারণ আমরা তো চিরদিনই তোমাদের শাসনাধীন রয়েছি। আমাদের দুৰ্গতির একটি প্ৰধান কারণও ঐ। লেখিকা তো নিজেই স্বীকার করেছেন, স্ত্রীলোকে অশিক্ষার গুণে এ দেশের পুরুষ-সমাজকে চালমাৎ করে রেখেছে। আসল কথা, স্ত্রীলোকেরও পুরুষের অধীন থাকা ভালো নয়, পুরুষেরও স্ত্রীলোকের অধীন থাকা ভালো নয়। দাসত্বও মনুষ্যত্বকে যেমন বিকৃত করে, প্ৰভুত্বও তেমনি করে। স্ত্রীপুরুষে যে অহৰ্নিশি লড়াই করে-- তার কারণ, একজন আর-একজনের অধীন । এর থেকেই প্ৰমাণ হয় যে, যুদ্ধ ততদিন থাকবে যতদিন এ পৃথিবীতে একদিকে প্ৰভুত্ব আর অপর দিকে দাসত্ব থাকবে ।
কিন্তু ও ব্যাপার যে পৃথিবীতে:আর বেশি দিন থাকবে না, এই যুদ্ধেই তা প্ৰমাণ হয়ে যাবে। যুদ্ধ আসলে একটি ভীষণ তর্ক বৈ আর-কিছুই নয়। যে বিষয়ের শু কাগজে-কলমে মীমাংসা হয় না, তার সময়ে সময়ে হাতে-কলমে মীমাংসা করতে হয়। ইউরোপে কামান-বন্দুকে যে, তৰ্ক চলছে, তার বিষয় হচ্ছে- ‘যুদ্ধ করা উচিত 侍 অনুচিত’। এ ক্ষেত্রে পূর্বপক্ষ হচ্ছে জর্মানি আর উত্তরপক্ষ হচ্ছে ইংলণ্ড ফ্রান্স বেলজিঅম ইত্যাদি। এ ক্ষেত্রে যদি উত্তরপক্ষ জয়ী হয় ( এবং জয় যে ন্যায়ের অনুসরণ করবে,

		 এই পাতা শেষ সম্পাদিত হয়েছে ১৩:৫০টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

